
Հրավեր

ՌԱՀՀԿ կլոր սեղանի շուրջ սեմինար-քննարկման համար

Թեման՝ «Միջազգային նոր իրադրությունը մերձավորարեւելյան տարածաշրջանում եւ ազդեցությունը Հարավային Կովկասի վրա»
Ուրբաթ, 20 նոյեմբերի 2015

Ժամը 11:00
Հարգելի գործընկեր,

Ռազմավարական եւ ազգային հետազոտությունների հայկական կենտրոնը (ՌԱՀՀԿ) հրավիրում է Ձեզ՝ մասնակցելու «Միջազգային նոր իրադրությունը մերձավորարեւելյան տարածաշրջանում եւ ազդեցությունը Հարավային Կովկասի վրա» թեմայով սեմինար-քննարկմանը, որը տեղի կունենա ուրբաթ, 2015թ. նոյեմբերի 20-ին, ժամը 11:00-ին, ՌԱՀՀԿ քննարկումների դահլիճում, Երզնկյան 75 հասցեում:
Հիմնական զեկույցներով հանդես կգան քաղաքագիտության դոկտոր, «Կովկաս» ինստիտուտի փոխտնօրեն Սերգեյ Մինասյանը եւ ՌԱՀՀԿ հետազոտական ծրագրերի ղեկավար Մանվել Սարգսյանը:
Ռուսաստանին եւ Իրանին «Ահաբեկչության դեմ պայքար» կոչվող միջազգային գործընթացի մեջ ներքաշումը արմատապես փոխեց քաղաքական մթնոլորտը ողջ աշխարհում: Մասնավորապես՝ արդեն այժմ կարելի է պնդել, որ միջինարեւելյան եւ հարակից տարածաշրջանների շատ երկրներ հայտնվեցին ծանր իրավիճակում՝ ավելի ու ավելի խորանալով հակամարտ հարաբերությունների հորձանուտում: Միանշանակ չէ նաեւ տարբեր խնդիրների եւ, առաջին հերթին, հետխորհրդային տարածքի հակամարտության գոտիների նկատմամբ Ռուսաստանի, ԱՄՆ-ի ու Եվրոպայի քաղաքականությունը: Եթե Ուկրաինայում իրավիճակը սառեցման միտումներ է դրսեւորում, ապա Ադրբեջանի եւ արցախյան հիմնահարցի հանդեպ Արեւմուտքի ոչ այնքան հասկանալի վերաբերմունքը ավելի շուտ հարավկովկասյան տարածաշրջանի խնդիրների նկատմամբ արեւմտյան տերությունների գերակայությունների փոփոխման նախանշան է հանդիսանում: Դրա վառ վկայությունը դարձավ ԵԽԽՎ-ի օրակարգ մտցված բանաձեւի նախագիծը, որն ի ցույց դրեց Լեռնային Ղարաբաղի շուրջ առկա իրավիճակը սառեցնելու ակնհայտ մտադրությունները:
Օրակարգ

11:00 - Բացման խոսք՝ ՌԱՀՀԿ վարչական տնօրեն Կարապետ Կալենչյան:
11:05 - Ռուսաստանի ռազմական գործողությունը Սիրիայում եւ ազդեցությունը Մերձավոր Արեւելքում ու դրա շուրջ տարածաշրջանային գործընթացների վրա: Զեկուցող՝ Սերգեյ Մինասյան, քաղաքագիտության դոկտոր, «Կովկաս» ինստիտուտի փոխտնօրեն:

11:25 - «Ռուսաստանի նոր դերը միջազգային գործերում»: Զեկուցող՝ Մանվել Սարգսյան, ՌԱՀՀԿ գիտական ծրագրերի տնօրեն, քաղաքագետ:
11:45 - Հարցեր եւ պատասխաններ:

12:15 - Կարծիքների փոխանակում:

13:00 - Փակում եւ հյուրասիրություն:

Խնդրում ենք միջոցառմանը Ձեր մասնակցության մասին նախօրոք տեղեկացնել info@acnis.am հասցեով։

Կանխավ շնորհակալությամբ՝

Մանվել Սարգսյան

ՌԱՀՀԿ հետազոտությունների ղեկավար
Ռազմավարական եւ ազգային հետազոտությունների հայկական կենտրոնը 1994թ. հիմնադրել է ՀՀ առաջին արտգործնախարար Րաֆֆի Կ. Հովհաննիսյանը` արժանանալով հայաստանյան եւ Սփյուռքի աջակիցների լայն շրջանակների զորակցությանը: Հետեւելով համաշխարհային զարգացումներին, գիտելիքների հիմքեր խարսխելով, հանրության հետ երկխոսություն ծավալելով՝ Կենտրոնը հետխորհրդային տիրույթում հանդես է գալիս որպես երկրաքաղաքական ստեղծագործական մտածողություն ձեւավորող եւ միջազգային միջավայրի համապարփակ ընկալմանը նպաստող ուժ: Վերջին շրջանում Կենտրոնն առաջնահերթ տեղ է հատկացնում տարածաշրջանային անվտանգության ու համագործակցության, քաղաքացիական կրթության, պետության եւ ազգի համար վճռորոշ՝ ներքին ու արտաքին քաղաքականությունների կիրառական հետազոտությանը:

Telephone (37410) 52.87.80 / 27.48.18   Telefax (37410) 52.48.46   Email: root@acnis.am    Website: http://www.acnis.am


